
Republika e Kosovës

Republika Kosova - RepublicofKosovo

Qeveria – Vlada – Government

Ministria e Punëve të Brendshme /MinistarstvoUnutraśnjihPoslova / Ministry of Internal Affairs _______________________________________________________________________ 
Ministri i Ministrisë së Punëve të Brendshme, 

Në mbështetje të paragrafit 6 të nenit 254, paragrafit 3 dhe 4 të nenit 257 të Ligjit Nr. 05/L-088 për Rregullat e Trafikut Rrugor (Gazeta Zyrtare nr. 32, dt. 05 shtator 2016), dhe Ligjit Nr.05/L-087 për Kundërvajtje, nenit 8, nën-paragrafi 1.4 të Rregullores Nr. 02/2011 për fushat e përgjegjësisë administrative të Zyrës së Kryeministrit dhe Ministrive, si dhe nenit 38, paragrafit 6 të Rregullores së Punës së Qeverisë së Republikës së Kosovës Nr. 09/2011 (Gazeta Zyrtare nr. 15, dt. 12.09.2011),
Nxjerr:

UDHËZIMI ADMINISTRATIV (MPB) NR////2017
PËR PROCEDURËN E SHQYRTIMIT TË KUNDËRVAJTJES NË TRAFIKUN RRUGOR
Neni 1
Qëllimi 

Me këtë udhëzim administrativ përcaktohen procedurat e veprimit nga momenti i kërkesës për fillim të procedurës për kundërvajtje deri te nxjerrja e vendimit të plotfuqishëm, mënyrën e evidencës, përcjelljen dhe evidentimin e të dhënave për kundërvajtje ose vepra penale, masat e sigurisë, masat mbrojtëse, pikët negative, aksidentet e trafikut, përcaktimi i mekanizmit për inkasimin e gjobave për kundërvajtësit në trafik dhe çështje të tjera lidhur me to.
Neni 2
Fusha e zbatimit

Dispozitat e këtij Udhëzimi Administrativ janë të obligueshme për të gjitha institucionet e Republikës së Kosovës, për subjektet e autorizuara dhe për pjesëmarrësit në trafik. (Zyra Ligjore e MPB-se, e riformulon). 
Neni 3
Përkufizimet

1.Shprehjet e përdorura në këtë Udhëzim Administrativ kanë këtë kuptim:
   1.1. ARC - Agjensioni i Regjistrimit Civil,

   1.2.KGJK - Këshilli Gjyqësor i Kosovës 
   1.3. LPP - Ligji për Përmbarimin Privat,

   1.4. MPB - Ministria e Punëve të Brendshme 
   1.5. PK - Policia e Kosovës,
   1.6. SIPK - Sistemi Informativ i Policisë së Kosovës,
   1.7. Fletëparaqitja për kundërvajtje në trafikun rrugor – nënkupton vendimin e shkallës së parë me të cilin policia shqipton gjobën, pikët negative dhe masën mbrojtëse për ndalimin e të drejtuarit të mjetit me veprim motorik deri në afatin tetë (8) ditor.
2. Termat e tjerë të cilët përdorën në këtë Udhëzim Administrativ dhe nuk janë të përkufizuar, e kanë kuptimin sipas përkufizimeve në ligjet tjera.

Neni 4

Kompetenca e Organit Kundërvajtës për shqiptimin e gjobës
1. Zyrtari policor i autorizuar, si përfaqësues i organit kundërvajtës i shkallës së parë, i cili e rregullon dhe e mbikëqyr trafikun rrugor, me Urdhrin Kundërvajtës në vendin e shkaktimit të kundërvajtjes,  është kompetent të veproj sipas të gjitha kundërvajtjeve:

1.1 për të cilat është paraparë sanksioni i gjobës në shumën e caktuar;
1.2 për të cilat është paraparë sanksioni për personin fizik gjobë deri në pesëqind  (500)euro, 
1.3 për të cilat është paraparë sanksioni për personin juridik gjobë deri në njëmijë (1000) euro,

1.4 për të cilat është paraparë shqiptimi i gjobës në vend, duke përfshirë edhe shqiptimin e pikëve negative dhe masën mbrojtëse për ndalimin e të drejtuarit të mjetit me veprim motorik.

Neni 5
Procedura e Kundërvajtjes para Organit të Kundërvajtjes 

Në rast se pala parashtron kundërshtimin ndaj sanksionit kundërvajtës të shqiptuar me Urdhrin Kundërvajtës nga zyrtari policor i autorizuar, si organ kundërvajtës i shkallës së parë, procedura zhvillohet pranë organit të kundërvajtjes nga komisioni për vendosje, duke përfshirë shqiptimin e pikëve negative dhe masën mbrojtëse për ndalimin e të drejtuarit të mjetit me veprim motorik.
Neni 6
Kompetenca e Gjykatës për procedurë kundërvajtëse

1.Gjykata zhvillon procedurë nëse shqiptohet sanksioni i gjobës:

1.1 gjoba nuk është fikse, por e përcaktuar;
1.2 mbi 500 euro për personin fizik;
1.3 mbi 1000 euro për personin juridik;
1.4 shqiptimi i pikëve negative dhe masën mbrojtëse për ndalimin e të drejtuarit të mjetit me veprim motorik.
2.Kur gjoba e shqiptuar nuk është fikse, por e përcaktuar për bazë për procedimin e kundërvajtjes në gjykatën kompetente, merret vlera maksimale e gjobës që parashihet për atë kundërvajtje.

Neni 7
Afati i pagesës së kundërvajtjes
1. Personi i cili bënë kundërvajtjet në trafikun rrugor (më tutje në tekst kundërvajtësi),  nëse paguan gjobën në afatin prej pesëmbëdhjetë (15) ditësh, paguan vetëm gjysmën (50 %) e shumës së paraparë për atë kundërvajtje, duke mos i përfshirë piket negative dhe masën mbrojtëse. 
2. Pas kalimit të afatit kohor nga paragrafi 1 i këtij neni dhe në rast të refuzimit të ankesës nga organet kompetente gjoba paguhet e plotë. 
3. Ndaj kundërvajtësit i cili nuk paguan shumën në afatin nga paragrafi 1 i këtij neni ,ose nuk parashtron ankesë brenda afatit prej tetë (8) ditësh, zbatohet përmbarimi i detyrueshëm sipas LPP-së.
Neni 8
Vendi dhe mënyra e pagesës

1. Kundërvajtësi në trafik, informohet nga zyrtari policor i cili i shqipton gjobën, për vendin, mënyrën e pagesës, afatin e pagesës së gjobës dhe për çështjet tjera lidhur me pagesën e gjobave, të njëjtat informata duhet të jenë të evidentuara në Urdhrin Kundërvajtës.
2. Gjobat e shqiptuar sipas paragrafit 1 të nenit 4 të këtij Udhëzimi Administrativ duhet të paguhen tek subjektet e autorizuara për pagesa.

Neni 9
Mënyra e pagesës për raste të veçanta (Ministria e Financave)

1.Përjashtimisht nga dispozitat e nenit 8 të këtij Udhëzimit Administrativ kundërvajtësit në trafik gjatë kohës kur nuk punojnë subjektet e autorizuara (pas orarit të rregullt të punës, vikendeve, festave apo të ngjashme) pagesën mund ta bëjë te zyrtari i policisë  apo te subjektit i autorizuar nga MPB, si në rastet vijuese:

1.1. shtetasi i huaj i cili ka qëndrim të përkohshëm apo të përhershëm në Republikën e Kosovës, e ka për qëllim udhëtimin jashtë vendit tonë;

1.2. shtetasi i Republikës së Kosovës me qëndrim të përkohshëm ose të përhershëm në vend të huaj;

1.3. shtetasi i huaj i cili kalon transit nëpër territorin e Republikës së Kosovës;

1.4. 1.4 shtetasi i Republikës së Kosovës që ka për qëllim udhëtimin jashtë vendit mbi pesëmbëdhjetë (15) dite; 
1.5. shtetasi i Republikës së Kosovës që ka për qëllim udhëtimin jashtë vendit për  arsye shëndetësore.

2. Kundërvajtësi nga nën paragrafi 1.4. i këtij nenit duhet të jap deklaratë me shkrim, të prezantoj dokumentin e identifikimit, të tregoj vendkalimin kufitar, ose çfarë do dëshmie tjetër që argumenton se ka për qëllim udhëtimin jashtë vendit.

3. Për çdo keqpërdorim të kundërvajtësit nga paragrafi 2 i këtij neni do të iniciohet procedurë për deklarim të rrejshëm sipas legjislacionit në fuqi.

4. Nëse kundërvajtësi në trafik paguan gjobën te zyrtari policor i cili i ka shqiptuar gjobën, i lëshohet dëshmia-vërtetimi “ Pagesë e gjobës për kundërvajtje në trafik në vendngjarje ” e cila është përcaktuar në shtojcën 1 të këtij Udhëzimi Administrativ.
Neni 10
Konfiskimi i patentë shoferit (të shqyrtohet nga PK)

1. Zyrtari policor i autorizuar i cili shqipton fletëparaqitjen për kundërvajtje ia konfiskon patentë shoferin në vendin e ngjarjes nëse shoferi vepron në kundërshtim me Ligjin Nr. 05/L-088 për Rregullat e trafikut rrugor, për rastet si në vijim:

1.1. nuk ndalet në shenjen e dritës së kuqe në semafor (paragrafi 6 i nenit 19);

1.2. brenda zonës urbane lëvizë me shpejtësi mbi 50 km/h më shumë se sa është e paraparë me ligj ose me shenja trafikut (paragrafi 2 i nenit 55);
1.3. brenda zonës urbane lëvizë me shpejtësi mbi 30 km/h deri 50 km/h më shumë se sa është e paraparë me ligj ose me shenja trafikut (paragrafi 3 i nenit 55);
1.4. jashtë zonës urbane lëvizë me shpejtësi mbi 50 km/h më shumë se sa është e paraparë me ligj ose me shenja trafikut (paragrafi 2 i nenit 56);

1.5. tejkalimi jo i rregullt (paragrafi 3 neni 70, nën paragrafët 1.2, 1.3, 1.4 të nenit 72, paragrafi 1.1 dhe 1.2 i nenit 73);
1.6. lëvizja në kahun e kundër në auto udhë (paragrafi 7 i nenit 157);
1.7. është nën ndikim të narkotikëve, barnave dhe substancave në udhëzimin e të 

       cilave është e shënuar se ndalohet përdorimi i tyre para ose gjatë kohës së 

       drejtimit të mjetit. (paragrafi 2 i nenit 232);
1.8. ka alkool në organizim mbi sasinë e lejuar (paragrafët 3, 4 dhe 5 i nenit 233);

1.9. mos respektimi i shpejtësisë nga shoferët e rijnë dhe fillestarë (paragrafi 4 i nenit 235).
2. Konfiskimi i patentë shoferit sipas paragrafit 1 të këtij neni zgjatë tetë (8) ditë. Nëse kundërvajtësi parashtron ankesë për kundërvajtjen e shqiptuar në trafik, të njëjtit i kthehet patentë shoferi nga organi i cili ia ka konfiskuar dhe rasti procedohet për procedurë të mëtutjeshme kundërvajtëse.
3. Në rast se kundërvajtësi në trafik nuk prezanton patentë shoferi, të njëjtit i merret një dokument identifikimi deri në prezantimin e tij, ndërsa në rastet kur kundërvajtësi nuk posedon fare patentë shoferi veprohet sipas legjislacionit në fuqi.
Neni 11
Masat administrative për inkasimin e gjobave
1. Me qëllim të inkasimit të mjeteve për gjobat të cilat janë shqiptuar për kundërvajtje në trafikun rrugor, parashihen masat administrative për rastet si në vijim:
1.1. mos kthimi i patentë shoferit palës të cilit ju ka marr patentë shoferi,  nenet 247, 248 dhe 249, të Ligjit Nr. 05/L-088, për Rregullat e Trafikut Rrugor;
1.2. mos lëshimi, ndërrimi apo vazhdimi i patentë shoferit, neni 91 të ligjit Nr.05/L-064 Për Patentë Shoferi,

1.3. mos lëshimi, i patentë shoferit në rast të shtimit të kategorive;
1.4. mos lëshimi, i patentë shoferit me vlefshmëri të kufizuar, neni 93 të ligjit Nr.05/L-064 Për Patentë Shoferi,

1.5. mos pranimi i patentë shoferit të huaj për ndërrim, neni 97 të ligjit Nr.05/L-064 Për Patentë Shoferi,

1.6. mos lëshimi i patentë shoferit ndërkombëtar,  neni 98 të ligjit Nr.05/L-064 Për Patentë Shoferi,

1.7. mos lëshimi i raportit policor mbi humbjen e patentë shoferit si dhe mos lëshimi i patentë shoferit në rast të humbjes, neni 99 të ligjit Nr.05/L-064 për Patentë Shoferi,

1.8. mos lëshimi, i patentë shoferit në rast të anulimit të kategorive, neni 100 të ligjit Nr.05/L-064 Për Patentë Shoferi,

1.9. mos lëshimi, i patentë shoferit në rast të revokimit, neni 101 të ligjit Nr.05/L-064 Për Patentë Shoferi,

1.10. mos nënshtrimi i provimit teorik dhe praktik për rimarrje të patentë shoferit,  neni102 të ligjit Nr.05/L-064 Për Patentë Shoferi
1.11. mos lëshimi apo vazhdimi i licencës së instruktor shoferit;
1.12. mos lëshimi apo vazhdimi i certifikatës së ADR-it;

1.13. mos regjistrimi apo vazhdimi i regjistrimit të mjetit me veprim motorik, as ndërrimi  pronarit,  neni 43 të Ligjit nr. 05/L-132 Për Automjete;
1.14. mos lëshimi i Certifikatës së regjistrimit të automjetit me afat të kufizuar,  neni 47 të Ligjit nr. 05/L-132 Për Automjete;

1.15. mos kryerja e kontrollimit teknik vjetor dhe gjashtë mujor, siç parashihet në nenet 76 dhe 77 të Ligjit nr. 05/L-132 Për Automjete;

1.16. mos kthimi i targave të konfiskuara, neni 254 me të Ligjit Nr. 05/L-088, për Rregullat e Trafikut Rrugor;
1.17. mos kthimi i patentë shoferit të huaj, neni 258 me të Ligjit Nr. 05/L-088, për Rregullat e Trafikut Rrugor;

2.  Kundërvajtësit në trafik  mund ta marrin dokumentin nga paragrafi 1 i këtij neni, pasi që kanë pushuar kushtet e konfiskimit të dokumentit dhe pas shlyerjes së gjobave të cilat ju kanë shqiptuar për kundërvajtjet në trafik.
3.MPB, përkatësisht institucioni kompetent për lëshim të patentës së shoferit para çdo kërkesë lidhur me patentë shoferin, për lëshim, vazhdim, ndërrim apo ngjashme, duhet të kontrollohet dhe verifikohet në sistemin elektronik për ndonjë ndalesë ligjore apo ndalesë nga PK.
Neni 12
Fillimi i procedurës për kundërvajtje

1. Procedura për kundërvajtje fillon me shqiptimin e gjobës nga ana e zyrtarit policor i cili rregullon dhe mbikëqyr trafikun rrugor.

2. Kopja e fletëparaqitjes/Urdhrit Kundërvajtës së shqiptuar për kundërvajtje në trafik, i dorëzohet kundërvajtësit, ndërsa dorëzimi i fletëparaqitjes/Urdhrit Kundërvajtës së shqiptuar brenda institucionit bëhet sipas proceduarave të rregulluara me akte normative në fuqi.

3.Nëse kundërvajtësi në afatin e paraparë prej pesëmbëdhjetë (15) dite nuk e bënë pagesën e gjobës apo nuk parashtron ankesë kundër shqiptimit të kundërvajtjes, zbatohet përmbarimi i detyrueshëm sipas LPP-së.
4. Nëse për rastet nga paragrafi 3 të këtij neni, parashihen edhe:

      4.1. pikët negative, të njëjtat evidentohen në dosjen e shoferit; 

4.2. masa mbrojtëse për ndalimin e drejtimit të mjetit me veprim motorik, jepet urdhri për marrjen e patentë shoferit.
Neni 13
Proceduarat e ankesës

1.Kundërvajtësi mund të parashtroj ankesë me shkrim në afatin prej tetë (8) ditësh nga data kur është shqiptuar gjoba. Ankesa parashtrohet në Njësinë Rajonale të Trafikut Rrugor përkatëse ose Njësinë për Kontroll të Autostradave.
2.Kundërvajtësi me rastin e dorëzimit të ankesës duhet të bashkëngjis edhe  fletëparaqitjen/Urdhrin Kundërvajtës të marr nga PK-ja. Ankesa duhet të përmbaj së paku adresën e banimit, numrin e telefonit dhe adresën elektronike.
3.Parashtruesit të ankesës zyrtari kompetent i lëshon dëshmi dhe e njëjta ankesë regjistrohet në bazën e të dhënave të ankesave.
4.Me ushtrimin e ankesës, parashtruesi e humbë të drejtën e pagimit të gjysmës (50%) së gjobës së shqiptuar në afatin e përcaktuar me ligjin LK dhe LRRTRR.

Neni 14
Komisioni për vendosje
1.Në rast se pala parashtron kundërshtimin ndaj sanksionit kundërvajtës sipas paragrafit 1 të nenit 13 të këtij Udhëzimi Administrativ, procedura zhvillohet pranë organit të kundërvajtjes, nga komisioni për vendosje, i emëruar nga Policia e Kosovës.
2.Komisioni për vendosje duhet të jetë në përbërje nga personat zyrtar te autorizuar me shkallën përkatëse të përgatitjes profesionale, drejtimi i komunikacionit, dhe përvojës se punës të nevojshme, nga të cilët së paku një nga anëtaret te jete jurist i diplomuar, me provimin e dhënë të jurisprudencës.
Neni 15
Zhvillimi i procedurës
1. Komisioni për vendosje nxjerr vendim ne afatit prej tridhjetë (30) ditë, lidhur me ankesën e parashtruar nga kundërvajtësi.

2.Komsioni për vendosje nëse e sheh të arsyeshme mund te kërkoj raport shtesë ose ta thirr në seancë zyrtarin policor i cili ka shqiptuar gjobën për kundërvajtje në trafik dhe kundërvajtësin për shqyrtimin e rastit. Në rastet kur kundërvajtësi nuk i përgjigjet ftesës për pjesëmarrje në seancë, rasti do të shqyrtohet pa prezencën e tij. Ftesa për seancë bëhet me fletëthirrje, telefon ose nëpërmjet adresës elektronike. (Të shqyrtohet nga DPSCL).
3. Kundër vendimit përfundimtar për kundërvajtje, të cilin e ka nxjerrë organi i kundërvajtjes, pala e pakënaqur  mund të paraqet padi për zhvillimin e konfliktit administrativ. Padia paraqitet në aftat prej tridhjetë (30) ditësh  nga dita e pranimit të vendimit për kundërvajtje.
Neni 16
Evidentimi i vendimeve në bazën e të dhënave
1.Nëse vendimi i komisionit për vendosje rezulton pozitivisht për kundërvajtësin, ankesa e palës fshihet nga evidenca e kundërvajtësit në trafikuan rrugor dhe anulohet fletëparaqitja e shqiptuar për të.
2. Deri në vendimin përfundimtar nga komisioni për vendosje apo gjykata kompetente dhe nëse nuk parashtrohet  ankesë gjegjësisht padi, masat e kundërvajtjes nuk evidentohet në SIPK.
Neni 17
Evidentimi i pikëve negative dhe masave mbrojtëse
1. Pikët negative dhe masat mbrojtëse evidentohen në evidencën e shoferit:

1.1. Nëse brenda tetë (8) ditëve nga data e shqiptimit të kundërvajtjes nuk bëhet ankesa; 
1.2. Nëse brenda tridhjetë (30) ditëve, nuk bëhet padia ndaj vendimit të komisionit për vendosje;
1.3. Me vendim të plotfuqishëm të gjykatës kompetente.
2.Pas evidentimit të masës mbrojtëse për ndalimin e drejtimit të mjetit me veprim motorik, jepet urdhri për konfiskimin e patentë shoferit.

Neni 18
Fshirja e pikëve negative

Pika negative fshihet nga evidenca e shoferit pas kalimit të dy (2) vjetëve nga data kur me vendim të plotfuqishëm është shqiptuar ajo.
Neni 19
Obligimet e Policisë së Kosovës

1. Policia e Kosovës e ka për obligim, që sipas kushteve të nenit 17 të këtij udhëzimi administrativ ta ftoj palën me anë të ftesës zyrtare, me qëllim të dorëzimit të patentë shoferit. Policia pas pranimit të patentë shoferit është e obliguar ta dorëzoj në organin kompetent për lëshimin e patentë shoferit në komunën përkatëse. 

2. Pala pas përfundimit të masës mbrojtëse, dokumentin e tërheq në qendrën ku iu është dorëzuar dokumenti i tij.

3. Për të gjitha rastet duhet të përdoren formular zyrtar për pranim/dorëzim të patentë shoferit.
Neni 20
Sistemi ndërlidhës i bazës së të dhënave në mes institucioneve
Për përcjelljen e shqiptimit të gjobave, pagesat e gjobave, pikëve negative, masën mbrojtëse për ndalimin e mjeteve me veprim motorik dhe çështjet tjera lidhur me to, duhet të funksionoj sistem informativ i bazës së të dhënave i ndërlidhur ndërmjet të MPB, PK, ARC, SIPK, KGJK, gjykatave përkatëse dhe subjekteve tjera të autorizuara.
Neni 21
Evidentimi i të dhënave në bazën e të dhënave
Të dhënat për kundërvajtje dhe aksidente në trafikun rrugor, evidentohen në bazën e të dhënave sipas procedurave të PK-së, KGJK dhe gjykatat kompetente.
Neni 22
Përmbajtja e evidencave 

1. Evidenca për kundërvajtje nga fusha e sigurisë rrugore përmban së paku: 

 1.1. numrin e tiketës për kundërvajtje dhe të dhëna për kundërvajtësin (numri personal dhe numri i patentë shoferi);

    1.2.të dhënat mbi ankesat e paraqitura;
    1.3. informacioni mbi vlefshmërinë juridike;
    1.4.kohëzgjatja e masave  dhe informacioni mbi zbatimin e tyre;

1.5.fshirja e pikëve nga evidenca e shoferit;

    1.6.masat e sigurisë dhe masat mbrojtëse; 

1.7. masa e ndalimi të drejtimit të mjetit;

1.8.kohëzgjatja e masës mbrojtëse;
1.9.të dhënat mbi ekzekutimin e gjobave; 
1.10.shpenzimet e procedurës gjyqësore, 
1.11.organi i cili bënë kërkesën për ekzekutim; 
1.12.organit të cilit ju është dorëzuar kërkesa; 
1.13.data dhe numri i kërkesës për ekzekutim, 
1.14.shuma e gjobës së shqiptuar;
1.15. shpenzimet e procedurës për ekzekutim;
 1.16. vendimet për shqiptimin e masave juridike; 
 1.17.informacioni në lidhje me pranim/dorëzimin e vendimit të plotfuqishëm dhe

    1.18. data e pranim/dorëzimit të të dhënave.
Neni 23
Qasje në të dhëna
Të dhënat nga evidenca, përveç MPB mund t’i shfrytëzojnë prokuroria, organet gjyqësore të përfshira në procedurën kundërvajtës, ata që udhëheqin  procedurat kundërvajtës ose evidencat për kundërvajtje si dhe subjektet tjera të autorizuar nga organi kompetent.
Neni 24
Përdorimi i të dhënave

Statistikat e të dhënave të kundërvajtjeve në fushën e sigurisë në trafikun rrugor dhe informacionin mbi aksidentet e trafikut mund t’i përdorin  institucionet shkencore, mediat dhe organet e tjera që merren me çështjet e sigurisë në rrugë, si dhe personat fizikë dhe juridikë të angazhuar në transportin publik për nevojat e tyre, apo qe merren me hulumtime/kërkime shkencore, pas marrjes së pëlqimit nga MPB.

Neni 25
Harmonizim i të dhënave

Të gjitha institucionet të cilat janë të përfshira në implementim të këtij Udhëzimi Administrativ duhet të kenë harmonizim të të dhënave për të gjitha llojet e kundërvajtjeve, veprave penale, masat e sigurisë, masat mbrojtëse, pikët negative, aksidentet e trafikut dhe për çështje tjera lidhur me to.

Neni 26
Mbrojtja e të dhënave personale

Të dhënat për kundërvajtje, masat e sigurisë, masat mbrojtëse, pikët negative dhe aksidentet e trafikut dhe për çështje tjera lidhur me to, duhet të janë në përputhje me Ligjin  për Mbrojtjen e të Dhënave Personale.

Neni 27
Dokumentacioni dhe evidenca

1.Dokumentacioni ruhet sipas dispozitave në fuqi mbi Ligjin e Arkivit të Republikës së Kosovës.

2.Evidenca ruhet në mënyrë fizike dhe elektronike nëpërmjet sistemit të bazës së të dhënave.

Neni 28
Shtojca
Pjesë e këtij udhëzimi administrativ është edhe ANEKS 1“Vërtetimi për pagesë të gjobës për kundërvajtje në trafik”. 
Neni 29
Hyrja në fuqi 
Ky Udhëzimi Administrativ hyn në fuqi shtatë (7) ditë pas nënshkrimit nga Ministri për Punë të Brendshme.
                                                                                                                                       ____________________________ 
                                                                                       Ministër i Punëve të Brendshëm 
                                                                                                        Datë: 00/00/2017 

ANEKS 1 
VËRTETIM PËR  PAGESËN E GJOBËS PËR KUNDËRVAJTJE NË TRAFIK

	Drejtoria e Përgjithshme e Policisë

Generalna Policijska Direkcija/General Police Directorate
	


VËRTETIM PËR PAGESËN E GJOBËS PËR KUNDËRVAJTJE NË TRAFIK

POTVRDA O UPLATI MANDATNE KAZNE

Nr Serik  0000111
Nr . Tiketës /NO.of /Ticket Br.tikete 
                                                            _________________Data ____________________

Emri dhe mbiemri i kundërvajtësit                                                                        __________________________________________

Name and last name of offender

Ime i Prezime preksioca

Polici që e pranon pagesën dhe Nr. KI                                                                 ___________________________________________

Officer that recivies the payment and ID NO

Policajac koji prima uplatu I BR.ID

Tiketa është shqiptuar nga njësiti                                                                        ___________________________________________

Ticet written by

Kazna je napisana od jedinice 

Shuma e paguar me nr. dhe me fjalë. Plus 1 euro për shërbim bankar         ____________________________________________

The paid amount with no and words plus 1 euro for bank servile                          ____________________________________________  

Uplacen iznos sa br .i slovima plus 1 euro za bankarske usluge
Me vetëdije të plotë e pranoj që të bëj këtë pagesë të jashtëzakonshme pasi që për momentin bankat nuk punojnë 

With full comcience I accept to make this unusual payment after the banks are not working for moment

Razumem i prihvatam da ovu vanrendnu uplatu vrsim zato sto trenutno banke ne rade

Nënshkrimi i policit ______________________________                    Nënshkrimi i kundërvajtësit _________________________

Officer Signature



                         Offender Signature 

Potpis policajac



                         Potpis Prekrsioca

Vërejtje: Me rastin e lëshimit të këtij vërtetimi qytetari duhet ti ndalet një kopje e tiketës për bankë. 

Warning when this vertification will be issued a copy of citizen a ticket should be taken for bank

Opomena prilikom urucenja ove potvrde gradjaninu  mora da mu se uzima jedan kopija od tikete za banku 

Faqe 2 nga 11
________________________________________________________________________

Adresa: Rr. Luan Haradinaj pn. 10000 Prishtinë – Kosovë,

  Drejtoria e Përgjithshme e Policisë së Kosovës,


